
១. គោលបំណង

នៅចុងបញ្ចប់នៃមេរៀន សិក្ខាកាមមានសមត្ថភាព:

១. ដឹងពីសំភារ:ប្រើប្រាស់ក្នុងការចិញ្ចឹមជន្លេន

២. ចេះប្រើប្រាស់ សំភារ:ក្នុងការចិញ្ចឹមជន្លេន

៣. ស្គាល់ពីប្រភេទជន្លេន

៤. ដឹងច្បាស់អំពីសារ:សំខាន់នៃជន្លេន

៥. ចេះបច្ចេកទេសចិញ្ចឹមជន្លេន

២. លក្ខណៈទូទៅ
ជាទូទៅ ជន្លេនជាសត្វដែលចូលចិត្តរស់នៅក្នុងដី និងរូបធាតុមួយចំនួនធ្វើជា ជំរក ហើយអាហាររបស់ជន្លេន គឺមាន ដី លាមកសត្វ រុក្ខជាតិពុកផុយរលួយ។ ជន្លេន មានប្រយោជន៏ជួយធ្វើអោយដីធូរ មានជីជាតិល្អ និងធ្វើជាចំណីសត្វ ដ៏ល្អប្រសើរ ដែលធ្វើឲ្យសត្វឆាប់ធំធាត់ និងមានសុខភាពល្អ។
៣. លក្ខណ:រូបសាស្រ្ត
· ជាទូទៅ ជន្លេនមានរាងមូលវែងជ្រួញអង្កន់ៗ នៅជុំវិញដងខ្លួនចាប់ពី ក្បាលរហូតដល់កន្ទុយ
· មានរំអិលរលោងផ្លេកៗ

· មានក្បាល ដងខ្លួន និងកន្ទុយ
ផ្នែកក្បាលមានៈ
- មាត់ និងបបូរមាត់រឹង

- តួក្បាលរឹង
- ក្បាលធំជាងដងខ្លួន
ផ្នែកដងខ្លួន
- មូលមានលក្ខណ:ជាបំពង់

- មានចង្កំ
ផ្នែកកន្ទុយ

-រួមខ្លី

-មានរន្ធគូថសំរាប់បញ្ចេញលាមកមកក្រៅ
ផ្នែកខាងក្នុងនៃជន្លេន

៤. លក្ខណ:ជីវសាស្រ្ត



-ស្ថិតនៅក្នុងពពួកល្មូន



-ជាសត្វទ្វេភេទ



-មានក្លិនឆ្អាប



-ស៊ីចំណីដោយបឺតជញ្ជក់
៥. លក្ខណ:នៃការរស់នៅ



-ទីទួលមិនលិចទឹក



-ដីមានសំណើម




-កន្លែងត្រជាក់
៦.ប្រភេទជន្លេន
ក/- ជន្លេនក្រហម(ពូជនាំចូល) គេចូលចិត្តចិញ្ចឹមជន្លេនក្រហមនេះ ព្រោះ វាមានអត្រាបង្កាត់ពូជលឿន មានកំរិតប្រូតេអ៊ីនខ្ពស់ និងងាយស្រួលក្នុង ការចិញ្ចឹម។

ខ/- ជន្លេនទឹក (ពូជក្នុងស្រុក) ប្រភេទជន្លេននេះ ច្រើនរស់នៅក្នុងដី អាចម៍បំណះ គុម្ពសន្ទូង ដីទួលមិនលិចទឹក តាមមាត់ប្រឡាយ និងតាម ចង្អូរទឹក ។

គ/- ជន្លេនដែក (ពូជក្នុងស្រុក) ជាប្រភេទជន្លេនចូលចិត្តរស់នៅដីទួល ប្រភេទដីល្បាយខ្សាច់ និងសើមជានិច្ច។

ឃ/- ជន្លេនខ្វិន (ពូក្នុងស្រុក) ជន្លេននេះចូលចិត្ត ប្រភេទដីល្បាយខ្សាច់ ដែលសំបូរដោយជីជាតិ និងសំរាមពុកផុយ ជាពិសេសនៅដីសំនៅដ្ឋាន ចាស់ៗ។

ង/-ជន្លេនត្រោក (ពូជក្នុងស្រុក) ជាប្រភេទជន្លេនរស់នៅតាមវាល ដែល មានដីត្រោក (ដីខ្មៅ ដីល្បាយខ្សាច់........)។

៧. សារ:ប្រយោជន៍



-ធ្វើជាចំណីសត្វ ដ៏ល្អប្រសើរ (ជ្រូក មាន់ ទា ត្រី...........)




-ធ្វើអោយដីធូរ មានជីជាតិល្អ



-ធ្វើជាឱសថសំរាប់ការពារជម្ងឺសត្វ និងមនុស្ស.......



-សំបូរជាតិប្រូតេអ៊ីន និងសារធាតុចិញ្ចឹម

១. តំរូវការសម្ភារៈ
· រោងជន្លេន

· ឧបករណ៏សំរាប់ប្រើប្រាស់
· វត្ថុធាតុដើម

· រណ្តៅ

· 
១.១ រោងជន្លេន

· ឬស្សី ស្លឹក ដែកគោល និងលួសចំណង

១.២ ឧបករណ៏សំរាប់ប្រើប្រាស់

· កាំបិត ចបកាប់ ពូថៅ បង្គី ប៉ោត.....

១.៣ វត្ថុធាតុដើម

· ជន្លេន លាមកសត្វ (គោ ក្របី មាន់ ទា...) ស្លឹកឈើងាប់

១.៤ រណ្តៅចិញ្ចឹមជន្លេន
· ជីករណ្តៅតាមបំណងប្រាថ្នា ថង់ប្លាស្ទិច និងដីជំរក.....
២. វិធីសាស្រ្តចិញ្ចឹម
· ការជ្រើសរើសទីកន្លែង
· ការៀបចំរណ្តៅ

· ការធ្វើរោង

· ការថែទាំ

· ការលូតលាស់

· ការប្រមូលផល


២.១ ការជ្រើសរើទីកន្លែង




- ទីទួលមិនលិចទឹក



- ឆ្ងាយពីដើមឈើធំៗ



- ធ្វើរបងការពារ កំពស់ ១ ទៅ ១.៥ម៉ែត្រ

២.២ ការៀបចំរណ្តៅ


- ទំហំ ទទឹង ១.៥ម៉ែត្រ

- បណ្តោយ ២ ទៅ ៣ម៉ែត្រ


- ជំរៅ ១.៥តឹក


- ធ្វើទំនប់ជំវិញរណ្តៅកំពស់២តឹក

- កំរាស់ទំនប់ ៣ ទៅ ៤តឹក

២.៣ ការធ្វើរោង




- គល់ឬស្សីសំរាប់ធ្វើសសរ ប្រវែង ១.៥ម៉ែត្រ



- គល់ឬស្សីសំរាប់ធ្វើសសរក្រឡោង ប្រវែង២.៥ម៉ែត្រ



- ដំបូលប្រក់ស្លឹកការពារទឹកភ្លៀង។

២.៤ ការដាក់ជន្លេនចិញ្ចឹម



- ក្រាលថង់ប្លាស្ទិកនៅបាតរណ្តៅ



- ចាក់ទំលុះថង់ប្លាស្ទិកនៅបាតរណ្តៅរន្ធតូចៗឲ្យបានច្រើនកន្លែង



- ដាក់ដី (ដីខ្សាច់ស្រែ) ស្រទាប់លើមកក្រាលកំរាស់មួយតឹក




- យកលាមកគោ ឬក្របីមកដាក់អោយបាន១ ទៅ ២តឹក



- កាយឲ្យមានក្រឡុកតូចៗពីមួយទៅមួយចំងាយ៣តឹកសំរាប់ដាក់ជន្លេន



- រួចលុបក្រឡុកនោះវិញពេលដាក់ជន្លេនរួច



- ជន្លេន១គីឡូក្រាម អាចដាក់បាន១ម៉ែត្រការ៉េ។


២.៥ ការថែទាំ




- ត្រូវស្រោចទឹកអោយសើមជានិច្ច




- ក្រោយដាក់វា១ ទៅ ២ សប្តាហ៍ ត្រូវពិនិត្យមើលការលូតលាស់របស់វា



- ត្រូវត្រួតពិនិត្យមើលរៀងរាល់សប្តាហ៍(ថែមចំណី ស្រោចទឹក.......)។


២.៦ ការលូតលាស់




- ក្រោយពីការដាក់វាចិញ្ចឹមបាន១សប្តាហ៍រួចមក យើងឃើញថាវាមាន


           ពង និងកូនកើតជាច្រើនបន្តបន្ទាប់។

២.៧ ការប្រមូលផល




- ក្រោយពីការដាក់ចិញ្ចឹមបាន ៤៥ថ្ងៃ យើងអាចប្រមូលផលបាន



- របៀបប្រមូលផល គឺគិតទៅតាមតំរូវការរបស់យើង




- ត្រូវយកមួយកន្លែងអោយដល់បាតទាំងជន្លេនទាំងដី



- ក្រោយពីការយកវាចេញ ត្រូវដាក់លាមកសត្វស្រស់បំពេញវិញភ្លៀម 




សម្រាប់ជាចំណី និងទាក់ទាញវាឲ្យមកនៅទីនោះវិញដែរ។
ចប់

របៀបចិញ្ចឹមជន្លេនក្រហម





បច្ចេកទេសចិញ្ចឹមជន្លេន

